
20.05.2018 - Gran festa de Pasca de Má - Les Ores nr. 25

Enformaziuns y Comunicaziuns
Ores d’adoraziun: LÖNESC DE PASCA DE MÁ dales 8:00 ales 9:00: Mantëna, 
Gran Pré, Ras, Costa, Val, Chës Costes, Valiares, Pelegrin, Costata, Ciasé, Col; 9:00 
- 10:00: Al Plan Dessora y Al Plan Dessot.

Referat: I Archifs dles Ploanies: En vëndres ai 25 de má ales 20:00 tin Philipp Tolloi, 
co laora tal archif provinzial da Balsan, sön envit dal consëi de formaziun y dla 
ploania en referat te Ciasa dles Uniuns a La Pli. Al cunta dai resultac dal proiet porté 
ennant dla Provinzia adöm con la Diozeja y spliga ince val’ documonc enteressanc 
dal archif d‘La Pli. Döt so laur é spo roé tai ”Findbücher” co dëida da śën ennant da 
fá enrescides te chisc archifs.

Conzert: En sabeda ai 26/05 ales 20:00 él te dlijia Angela Palfrader, Simon 
Brandlechner y Renzo Huber co porta dant 3 cantates dal tomp da Pasca por usc, 
vidora y clavicembalo de Telemann y na sonata por vidora y clavicembalo de Händel.

Sorvisc ai Jogn: Dai pröms de ma pón se scrí ete te SaJ a Picolin o tal Zënter SaJ.
un sö La Ila, al proiet JABA 2018, co i dá la poscibilité ai jogn da 13 a 19 agn da 
daidé fora de söa buna te istituziuns publiches dla valada, dertan le tomp ch’al n’é 
nia scora. Por vigne ora de sorvisc ciafon en bon. I bons pó gní baratês ete pa deplü 
partners (restoranc, botëghes) dla Val Badia. Infos sot a www.proiec.org/jaba.

Teater: En vëndres ai 25 de má ales 18:00 él te salf dla Raiffeisen le teater por pici y 
gragn ”Rosalinda, la stufosa”. Sön paladina él Silvia Liotto, Veronica Irsara y Roland 
Pizzinini, rejia de Erika Castlunger. L’entrada é debann.

Referat: En jöbia ai 24 de má ales 20:00 él tla Ciasa J. B. Runcher da San Linert le 
referat sön la previdënza complementara. Elisabetta Dalmaso de Pensplan spliga 
le model y sü vantaji fiscai, l’aspet particolar por les laorantes autonomes y por les 
ëres co colaborëia te na impreja familiara. Organisé adöm con les Ëres dal Decanat.

Raiun Sozial: Tal cërtl dles encuntades dal grup ”Atmosfera”, vëgnel tigní en jöbia 
ai 24 de ma ales 15:30 te Raiun Sozial en domisdé con Susanne Steidl dal titul ”I 
ciafi mia balanza danter alc y basc”, con consëis pratics y eserzizi de relassamont. 
Prenotaziuns anter i 23 de má al 0474/524552 (al é ma 15 posć).

Tel. 333 4762010 Mail: ploaniaalplan@gmail.com
Download plata: www.unitepastorala.org

La comunité d’Al Plan ti aoda döt le bun, sanité y benedisciun
ai geniturs Karol Erlacher y Karen Fernanda Llanes Amaya

por le Bato de picio GABRIEL, y
ai geniturs Stefo Palfrader y Michela Trippacher

por le bato de picio MORITZ.

